
Ordenanza para o impulso da lingua galega
ANUNCIO

Elevado a definitivo o acordo de aprobacion inicial da Ordenanza para o Impulso da Lingua Galega no concello de
Betanzos, procédese a publicacion do texto integro da mesma.

Contra esta disposicion administrativa de caracter xeral non cabera recurso en via administrativa, de acordo co artigo
112.3 da Lei 39/2015, do 1 de outubro, do procedemento administrativo comun, se ben se podera impugnar directamente
diante da xurisdiciéon contencioso-administrativa. De conformidade co establecido no artigo 46 en relacion co 10.1.b),
ambos os dous da Lei 29/1998, do 23 de xullo, reguladora da xurisdicion contencioso-administrativa, contra o presente
acordo de aprobacion desta disposicion administrativa, os interesados poderan interpor recurso contencioso-administrativo
diante da Sala do Contencioso-Administrativo do Tribunal Superior de Xustiza de Galicia, no prazo de dous meses, contado
a partir do dia seguinte ao da publicacion deste anuncio no Boletin Oficial da Provincia.

Ordenanza para o impulso da Lingua Galega no Concello de Betanzos

Limiar

A lingua é unha ferramenta comunicativa pola cal unha comunidade se pode relacionar entre si, pero ademais a lingua
€ a creacion colectiva mais importante e a manifestacion de identidade mais relevante dun pobo, pois na sta formacion
colaboran todas as persoas dese pobo ao longo de toda a sua historia. O galego, lingua propia de Galicia, €, polo tanto, o
maximo exponente cultural, o mais significativo valor como comunidade e a nosa ferramenta comunicativa mais préxima e
eficaz.

No decorrer da historia, a lingua galega, a creada aqui, cofieceu un longo periodo de normalidade, pois foi durante
séculos o idioma vehicular de uso comun en todos os ambitos, mais despois, polos acontecementos da historia, o castelan
penetrou nos contextos formais, relegando o galego aos usos informais. Xa no século XVIII apareceron voces que recla-
maban a restituciéon do uso do galego en todos os ambitos. Estas voces multiplicaronse durante o século XIX e deron un
dos seus froitos mais vizosos no Estatuto de autonomia de 1936, onde se reconecia legalmente a oficialidade do galego.
A Guerra Civil e a posterior ditadura malogrou a aplicaciéon desta lexislacion. Coa instauracién da democracia no Estado

espanol, comezaronse a dar condicions para a necesaria normalizacidon da lingua galega. A Constitucion espanola de 1978
proclama a «vontade de protexer a todos os espanois e pobos de Espana no exercicio dos dereitos humanos, as suas
culturas, tradicidns, linguas e institucions», no artigo 3.2 establece que as linguas espanolas distintas ao casteldn seran
oficiais nas suas respectivas comunidades de acordo con cada estatuto. A promulgaciéon do Estatuto de autonomia de
Galicia en 1981 institie o galego como a lingua propia de Galicia. O artigo 5 do Estatuto proclama a lingua galega como
oficial de Galicia e desenvolve este precepto ao encomendarlles aos poderes publicos que garantan o uso normal e oficial
da lingua galega e potencien o seu emprego en todos os planos da vida publica, cultural e informativa, engadindo que
«disporan dos medios necesarios para facilitar o seu conecemento» (art. 5.3). Asi, a proclamacion da oficialidade da lingua
galega encoméndalles unha serie de obrigas aos poderes publicos. Estes deben utilizala como lingua de uso normal de
comunicacioén entre eles e nas suas relaciéns coa cidadania. Ao mesmo tempo, as cidadas e os cidadans adquiren unha
serie de dereitos linguisticos que deben ser respectados pola Administracion. A Lei 3/1983 de normalizacion linglistica
desenvolve mais os preceptos estatuarios. A Xunta de Galicia ditard as disposiciéns necesarias para a normalizacion
progresiva do uso do galego. As corporaciéns locais deberdn facelo de acordo coas normas recollidas nesta lei (art. 6.4).
Con posterioridade a esta, féronse aprobando ordes e decretos que venen completar o marco legal actual para procurar a
recuperacion do uso do idioma galego na Administracion local, de xustiza, etc. Neste sentido salienta a Lei 5/1988 de uso
do galego como lingua oficial polas entidades locais, que no artigo 1 senta que «as convocatorias de sesions, ordes do
dia, mociéns, votos particulares, propostas de acordo, ditames das comisions informativas e actas das entidades locais de
Galicia redactaranse en lingua galegan».

O Plan xeral de normalizacion da lingua galega (PXNLG), aprobado por unanimidade no Parlamento galego en 2004,
contempla como obxectivos especificos para a administracion local o de “consolidar o papel normalizador das corporacions
locais e das deputacions” e o de “incluir a promocién do galego no concepto de servizo que o concello e a comarca lle
ofrecen ao cidadan”.

Asi, as corporacidns locais poden e deben desenvolver accions encaminadas a implicar o conxunto da sociedade no
proceso de normalizacion linglistica. Por seren as administracions mais proximas a cidadania, son moi apropiadas para
desenvolveren accidns encaminadas a implicacion cidada, a dinamizacion, a recuperacion social e ao incremento do uso e
prestixio do idioma propio e oficial de Galicia nos distintos ambitos e sectores sociais.

Por todas estas razons, o Pleno do Concello de Betanzos aproba a seguinte Ordenanza para o impulso social da lingua
galega, a cal establece accions que o Concello debe emprender, asi como os criterios linguisticos para seguir nas diferentes
accions, ambitos de actuacion e situacions comunicativas.

Capitulo I. O uso oficial do idioma galego

Artigo 1

1. O galego, como lingua propia e oficial de Galicia, é idioma oficial do Concello de Betanzos.

2. De acordo co establecido na Constituciéon espanola e no Estatuto de Autonomia de Galicia, o castelan tamén é
cooficial.

3. 0 Concello de Betanzos empregara o galego en todas as suas accions, nas suas actuacions administrativas, na
documentacion, na comunicacién social, e nas relaciéns coas cidadas, cos cidadans e con todas as entidades situadas en
Galicia e con aqueloutras que admitan o galego para as actuacions administrativas.

Capitulo 1l. Ambito de aplicacién

Artigo 2

1. O Concello de Betanzos e os organismos que del dependen —padroados, organismo auténomos, sociedades, centros
de formacioén, escolas, etc.— rexeranse polos criterios establecidos nesta ordenanza.

2. Tamén se rexeran polos criterios desta ordenanza as empresas adxudicatarias, concesionarias ou contratadas cando
actden en funcion 4 desa adxudicacion, concesion ou contrato, asi como as de explotacion mixta, o cal se fara explicitamen-
te constar nos documentos correspondentes (concursos publicos, pregos de clausulas, contratos, etc.).

3. O Concello de Betanzos velara para que nas actividades, organismos, etc., en que participe e/ou tena representa-
cién, sexan aplicados os principios desta ordenanza.

4. Todos os servizos, departamentos, oficinas e organismos dependentes do Concello de Betanzos terdn en conta a
necesidade da normalizacion da lingua galega en todos os ambitos sociais, polo que asumiran o desenvolvemento desta
ordenanza en todas e cada unha das acciéns do seu funcionamento cotian.

Capitulo Ill. Atencion ao piblico

Artigo 3

1. Todos os servizos de todas as unidades administrativas que tefian relacién co publico fomentaran o uso do idioma
galego mediante a sua utilizacion como lingua normal de comunicacion de entrada, tanto oral como escrita, practicando a
oferta positiva en lingua galega.

2. A atencidén ao publico mediante mecanismos automaticos, tales como contestadores de teléfonos ou outros medios
telefénicos ou informaticos, usaran por defecto e de entrada o galego, e asi se especificara cando sexan comprados,
contratados e/ou programados.

3. O disposto no presente artigo tamén € de aplicacion para as empresas ou entidades que presten servizos munici-
pais por concesion, arrendamento, concerto ou contrato.

Capitulo IV. Documentacion e actuacion administrativa

Artigo 4

1. Como criterio xeral, todas as actuacions do Concello faranse en idioma galego. Isto sen prexuizo de que, cando
legalmente sexa requisito, ademais de en galego tamén se fagan noutra(s) lingua(s).

2. Sera redactada en lingua galega cando menos a seguinte documentacion administrativa:

a. As convocatorias de sesions de todos os 6rganos do Concello de Betanzos, asi como as ordes do dia, mociéns,
votos particulares, 5 propostas de acordo, ditames das comisiéns informativas e as actas dos citados érganos municipais.

b. As resolucions de todos os 6rganos municipais.

c. Toda a documentacidon xerada polo Concello que forme parte dos expedientes administrativos que tenan que some-
terse a decisidén ou conecemento dos devanditos 6rganos.

d. As actas e acordos de todos os 6rganos dos consellos e entidades con personalidade xuridica dependente deste
Concello.

e. As notificacions, recursos, escrituras publicas e, en xeral, todos os actos de caracter publico ou administrativos que
se realicen por escrito en nome do Concello de Betanzos.

3. Todos os modelos de documentacién da Administracién municipal de Betanzos seran elaborados e difundidos de
entrada e prioritariamente en galego e, verbo disto, nos plans e procesos de informatizacién e racionalizaciéon administrativa
deberase ter presente o establecido neste artigo, sen que isto signifique que nalgins casos especificos non se poida
incorporar tamén a outra lingua oficial para cando unha persoa expresamente a poida requirir.

Artigo 5

1. Sen prexuizo do que para 0s rexistros publicos establece o artigo 9 da Lei 3/1983, de 15 de xuho, de normalizacion
linglistica de Galicia, nos rexistros administrativos das oficinas do Concello os asentos faranse sempre en galego, inde-
pendentemente da lingua na que estean escritos.

Capitulo V. Publicacions, accions informativas, formativas e actividades plblicas

Artigo 6

1. Os anuncios oficiais da Corporacion que se publiquen no Boletin Oficial da Provincia, no Diario Oficial de Galicia ou
en calquera medio de comunicacion seran redactados e publicados en galego. Cando legalmente sexa requisito, tamén se
poderan redactar noutra(s) lingua(s) ademais de en galego ou achegar unha traducién do orixinal en lingua galega.

2. As publicacioéns editadas polo Concello, tefian ou non caracter peridédico, xa sexan en papel ou dixitais, realizaranse
en lingua galega.

3. As publicacions editadas por outras entidades, nas que colabore o Concello e que tefian difusién en Galicia, rea-
lizaranse en lingua galega. Para lle dar cumprimento a isto, de os haber, nos acordos de colaboracion, convocatorias de
subvencions, contratos, etc., farase referencia a este requisito.

Artigo 7

1. As campanas publicitarias do Concello e de promocidn de todas as actividades organizadas faranse, sexa no soporte
que sexa, en galego.

2. Na contratacion de publicidade, o Concello tera en conta os medios de comunicacioén en distintos soportes que usan
o galego.

3. As campaiias publicitarias e de promocién de actividades (cursos, xornadas, conferencias, festas, espectaculos,
actividades deportivas, festivais, campionatos, etc.) doutras entidades nas que dalgun xeito colabore o Concello faranse
en todos os soportes en galego.

4. Para lle dar cumprimento a isto, cando os haxa, nos acordos de colaboracién, convocatorias de subvenciéns, contra-
tos, etc., farase referencia a este requisito.

5. A publicidade que se difunda en instalaciéns e mecanismos propiedade do Concello debera estar en galego.

6. Todo o anterior, sen prexuizo de que tamén se poidan facer noutras linguas cando sexan accions publicitarias ou de
difusion dirixidas a comunidades linglisticas féra da galega.

Artigo 8

1. As accidns formativas organizadas polo Concello desenvolveranse, en xeral, en lingua galega.

2. A formacién puntual e actividade xeral ofertada regularmente polo Concello nos seus distintos centros (centros
de formacién, aulas de informatica, centros infantis, conservatorio, biblioteca, ludoteca, etc.) desenvolverase utilizando

normalmente o galego como lingua de comunicacién. O establecido neste punto terase en conta e farase referencia ao seu
contido en casos como:

a. Na contratacion de persoal para os distintos centros.
b. Na organizacion de actividades nos distintos centros.
c. Nas contratacions de empresas.

d. Nos regulamentos dos distintos centros, de os haber.

3. Para que o Concello de Betanzos colabore en accidns informativas ou formativas organizadas por outras entidades
sera requisito que estas se desenvolvan, en xeral, en lingua galega. Este requisito transmitiraselle a entidade ou entidades
organizadoras e explicitarase nos acordos de colaboracién, convocatorias de subvenciéns, contratos, etc.

Artigo 9

1. Os cargos publicos do Concello expresaranse preferentemente en galego nos actos que tefian lugar no ambito
lingliistico galego, e nos que intervenan en virtude do seu cargo.

2. Todas aquelas actividades comunicativas, culturais, deportivas, divulgativas, etc. (eventos, conferencias, interven-
cions publicas, xornadas, congresos, charlas, campionatos, espectaculos, festivais, etc.) organizadas polo Concello, desen-
volveranse, en xeral, en lingua galega.

3. Para que o Concello de Betanzos colabore en actividades comunicativas, culturais, deportivas, divulgativas, etc.
(eventos, conferencias, intervencions publicas, xornadas, congresos, charlas, campionatos, espectaculos, festivais, etc.)
organizadas por outras entidades, sera requisito que estas se desenvolvan, en xeral, en lingua galega. Este requisito
transmitiraselle a entidade ou entidades organizadoras e explicitarase nos acordos de colaboracién, convocatorias de
subvenciéns, contratos, etc.

Artigo 10

1. Os textos que vaian ser difundidos polo Concello en calquera soporte (diarios oficiais, xornais, revistas, carteis,
folletos, etc.) deben ser revisados previamente polo Servizo de Normalizacion Linguistica, que dara o visto e prace para a
sUa publicacion.

Capitulo VI. Sinalizacion e rotulacion

Artigo 11

1. Os rétulos, indicadores, sinalizacions da Casa do Concello e dos outros edificios e servizos publicos estaran en gale-
g0, agas os da rede viaria que estaran tamén en castelan de acordo co disposto na lexislacion de trafico e seguridade viaria.

2. Cando a normativa ou o interese xeral o requira, as sinalizacions viarias tamén poderan incorporar outra(s) lingua(s).

3. Todos os vehiculos do parque mébil municipal, o vestiario do persoal e material semellante, cando o houber, dos
organismos auténomos, empresas municipais, policia, etc., levaran a sua rotulacién en galego. Isto mesmo sera de aplica-
cion para o parque moébil, o vestiario € material semellante daquelas empresas adxudicatarias ou concesionarias, e asi se
establecera nos correspondentes pregos de condicions.

4. En calquera caso, os textos dos rétulos e sinalizaciéns deben ser revisados polo Servizo de Normalizacién Linguisti-
ca, que dara o visto e prace para a sua publicacion.

Capitulo VII. Relacions con outras administracions

Artigo 12

1. As comunicacions do Concello dirixas a calquera das administracions publicas sitas no territorio galego na comuni-
dade auténoma redactaranse en lingua galega.

2. As comunicaciéns do Concello dirixidas & Administracion civil ou militar do Estado e & xustiza dentro da comunidade
auténoma galega redactaranse en lingua galega.

Artigo 13

1. A documentacion do Concello de Betanzos dirixida as administraciéns publicas de féra da comunidade auténoma
galega redactaranse en lingua galega e castelan.

Artigo 14

Con respecto aos documentos dirixidos directamente a persoas xuridicas, diferentes de calquera das administracions,
o Concello de Betanzos aterase ao previsto nas disposicions vixentes, ainda que se redactaran en galego sempre que sexa
posible.

Capitulo VIII. Relacions coas empresas privadas

Artigo 15

1. Os documentos publicos ou contractuais subscritos polo Concello seradn redactados en galego. Se a sua finalidade
0 esixe redactaranse tamén en castelan.

2. 0 Concello fomentara que os estudos, proxectos, informes, documentos e traballos analogos que se encarguen a
terceiros sexan elaborados en galego. Este requirimento sera recollido nas convocatorias, pregos ou solicitudes de tales
traballos.

3. 0 Concello propora e animara as empresas contratantes e provedoras a que usen o galego na sta documentacion
e comunicacion e explicitaralles que deben facer uso do galego nos bens e nos servizos que sexan obxecto de contrato co
Concello, e asi se fara constar nos correspondentes pregos de condicions.

Capitulo IX. Persoal ao servizo da administracion

Artigo 16

1. De acordo co disposto na lexislacion galega da funcion publica todo o persoal ao servizo da Administracion local
debera conecer suficientemente a lingua galega e estar en condiciéons de empregalo correctamente, tanto oralmente como
por escrito, no desenvolvemento do seu traballo.

2. Para acadar este obxectivo establécense as seguintes regras xerais:

a. Nos procedementos de seleccion de persoal incluirase unha proba de capacitacién para o desenvolvemento en
galego do traballo que o persoal vai realizar habitualmente no Concello. Esta proba sera adecuada ao nivel e contido das
prazas convocadas e, de acordo coas funciéns do posto, podera ser oral e/ou escrita.

b. Nos procesos selectivos que incldan probas ou preguntas sobre lexislacion, incluirase entre ela tamén a lexislacién
lingliistica, como a Lei de normalizacién linglistica ou a Lei do uso do galego como lingua oficial polas entidades locais.

c. Nos procedementos de provision de postos de traballo, a acreditacion do cofiecemento da lingua galega tera, ade-
mais, consideraciéon de mérito puntuable, sempre que haxa concurso, para o que en cada convocatoria se fara un baremo
axeitado ao posto para puntuar acreditaciéns Celga e/ou titulos oficiais de linguaxes especificas, como administrativa ou
xuridica.

d. Cando for posible, terase en conta o persoal do Servizo de Normalizacion Linglistica con titulacion suficiente para
formar parte dos tribunais cualificadores -ben como membro deste, ben como persoal asesor—, para facer a avaliacion do
conecemento do idioma galego na seleccion de persoal e na provision dos postos de traballo e colaborara, asi mesmo, na
confeccion das correspondentes bases e probas.

e. As probas selectivas para a provision de prazas de funcionarios/as e persoal laboral ao servizo do Concello faranse
en lingua galega e distribuiranse por defecto nesta lingua a todas as persoas candidatas, sen prexuizo de que os/as
participantes nas probas poidan realizar 0s seus exercicios noutra lingua oficial. As persoas que queiran copia das probas
noutra lingua oficial poderan solicitala expresamente con antelacién ao desenvolvemento da proba.

f. O persoal que actualmente traballa ao servizo da Corporacién e non estea capacitado para o correcto desenvolvemen-
to do seu traballo en galego de acordo co disposto no apartado 1 do presente artigo debera adquirir tal capacidade. Para
estes efectos, o Concello, desde o Servizo de Normalizacion Linglistica, desenvolvera programas de formacion linglistica.

g. O Concello de Betanzos, a través do seu Servizo de Normalizacién Linguistica e en colaboracién con outras adminis-
tracions ou entidades, organizara cursos especificos para todo o persoal que non tefa os conecementos necesarios para
exercer as suas funciéns en galego e asi melloren o seu nivel de linguaxe, tanto desde o punto de vista lingliistico como
estilistico.

Artigo 17

A formacion profesional en todos os ambitos de todo o persoal do Concello de Betanzos procurarase facer en lingua
galega, sempre que sexa posible e a programacién e organizacién dependa do Concello.

Capitulo X. Toponimia e nomes de riias, emprazamentos ou edificios

Artigo 18
1. Segundo se dispén no artigo 10 da Lei 3/1983 de normalizacion linglistica, a Unica forma oficial dos topénimos do
termo municipal do Concello de Betanzos € a galega, igual ca dos demais topénimos de Galicia.

2. 0 Concello de Betanzos promovera a recuperacion, historia, orixe, coiiecemento e uso da toponimia do territorio mu-
nicipal, e preservara as formas tradicionais dos lugares como parte integrante da memoria colectiva do patrimonio cultural.

3. O Concello de Betanzos demandaralle a todas as entidades beneficiarias de calquera tipo de subvencién, axuda,
colaboracién ou contrato por parte do Concello o uso correcto da toponimia.

Artigo 19
1. Para darlles nome as ruas, prazas, edificios, etc., de titularidade publica en Betanzos, teranse en conta os criterios
establecidos na declaracién asinada pola Comision de Toponimia en 2002, en que se sinala:

a. Na denominacion oficial das diferentes realidades xeograficas (entidades de poboacidn, urbanizaciéns, prazas, rias,
complexos urbanisticos, bloques de edificios, etc.), ha de preferirse sempre un topénimo tradicional antes que férmulas de
nova invencion.

b. No caso de realidades xeograficas de nova creacion realizarase un inventario das denominacions tradicionais do
territorio afectado e empregaranse nomes tomados dese repertorio para a denominacién oficial das novas realidades.

c. Cando nunha area determinada os top6nimos tradicionais superan en ndmero as novas realidades xeograficas
creadas, de preferencia han de preservarse os topénimos de maior interese histérico, arqueoldxico ou filoléxico.

d. S6 se empregara o recurso a imposicion de “topénimos honorificos” (nomes de persoas ou instituciéns, de concep-
tos abstractos, de cidades ou paises, etc.) en casos en que a nova denominacién non sepulte un topénimo tradicional.

2. En caso de ter que optar por un topénimo honorifico ou conmemorativo, teranse en conta as directrices aprobadas
pola ONU en 2004, nas que se sinala que:

a. Para proponer un topénimo s6 se consideraran persoas postumamente; antes de que a proposta dun topénimo
conmemorativo se considere deben ter pasado un minimo de cinco anos da morte da persoa. Para acontecementos, polo
menos deben ter pasado vinte e cinco anos do devandito acontecemento.

b. Para propofier un topénimo conmemorativo s6 se teran en consideracion persoas cunha forte asociacion co lugar
ou o elemento xeografico, ou que tenan destacada significacion no legado cultural ou no desenvolvemento da zona, da
comarca ou da nacion.

c. O topénimo proposto debera ser apoiado pola comunidade local e ir mais alé dun simple ou especial interese dun
grupo.

d. Un topénimo non se debe usar para conmemorar vitimas ou sinalar lugares de accidentes ou traxedias.

e. Un topénimo conmemorativo non se debe considerar se xa existe para o lugar un nome arraigado e aceptado.

f. A propiedade da terra non confire a lexitimidade ou o dereito de aplicarlle un topénimo conmemorativo a un elemento
xeografico.

0 uso non oficial de topénimos conmemorativos en publicaciéns ou en dedicatorias ou indicadores non é garantia de
que estes sexan adoptados en documentos toponimicos oficiais.

Capitulo XI. Impulso institucional do idioma galego

Artigo 20

1. De acordo co establecido no artigo 25 da Lei 3/1983 de normalizacion linglistica, o Concello de Betanzos fomentara
a normalizacién do uso do galego nas actividades mercantis, publicitarias, asociativas, culturais, deportivas e calquera
outra dentro do ambito municipal.

2. 0 Concello de Betanzos poiera en marcha programas dirixidos & poboacién e as entidades asociativas ou empre-
sariais do municipio para conseguir a implicacién progresiva de todos os colectivos no proceso de recuperacion social da
lingua galega, e fomentarase o uso e prestixio do galego na transmision interxeracional, na mocidade, na onomastica, no
deporte, nas novas tecnoloxias, na creacién e difusién cultural, no ambito empresarial e comercial, na comunicacién, na
xustiza, no lecer, na educacion, na sanidade, no ambito relixioso, no turismo, na integracion social, na musica, no asocia-
cionismo, etc.

3. Todos os 6rganos do Concello de Betanzos impulsaran a normalizacion linglistica no seu @mbito de actuacion, € o
Servizo de Normalizacion Linglistica asesorara & Corporacion municipal nesta materia.

4. Para a concesion de subvencidns e axudas municipais (de promocién econémica, servizos sociais, culturais, xuvenis,
deportivas, para festas, para actividades formativas e de calquera outro tipo) valorarase como criterio que se tera en conta
que as actividades realizadas contribdan & normalizacidn e ao incremento do uso e prestixio da lingua galega.

5. 0 Concello de Betanzos podera outorgar subvencions para actuacions que procuren a normalizacion linglistica e,
segundo sinala o artigo 25 da Lei 3/1983 de normalizacion linglistica, para fomentar dentro do seu ambito a normalizacion
do uso do galego nas actividades mercantis, publicitarias, culturais, asociativas, deportivas e outras, por actos singulares,
podera outorgar reducions ou exencions das obrigas fiscais.

Capitulo XII. Calidade lingiiistica e linguaxe democratica e inclusiva

Artigo 21

1. Debido a que a calidade linglistica de todos os textos publicos do Concello transmite a imaxe da propia adminis-
tracién municipal e a que os textos emitidos desde a administracion publica adoitan ser interpretados como modelos de
lingua, en todos os textos, documentos e comunicacions do Concello de Betanzos coidarase especialmente a calidade e
correccion linguistica.

2. En todos os textos seran aplicados os criterios da linguaxe administrativa galega moderna, procurando sempre a
sla maxima calidade, democratizacién, personalizacion, claridade dos contidos (modernizacién das formas, concisién e
precision, sinxeleza e ordenacion) e uniformidade.

3. En toda comunicacion e documentaciéon municipal usarase unha linguaxe inclusiva, utilizando as férmulas non se-
xistas axeitadas que inclian os dous xéneros cando os textos e comunicacions se dirixan tanto a mulleres como a homes,
evitando asi formulas sexistas, ocultacion dun dos xéneros e posibles ambiglidades.

4. O Concello de Betanzos velara para que nos textos e comunicacions das acciéns doutras entidades nas que colabo-
re, participe ou apoie, se sigan estes mesmos criterios de calidade linglistica e linguaxe moderna, democratica e inclusiva.

Capitulo XIII. O Servizo de Normalizacion Lingiiistica (SNL)

Artigo 22

1. O Concello de Betanzos contara cun Servizo de Normalizacién Linglistica (SNL) estable dotado con medios materiais
e humanos suficientes co obxecto de impulsar a normalizacién e procurar o incremento do uso e prestixio do idioma galego
a todos os niveis e ambitos sociais, e de coordinar as acciéns necesarias para darlle cumprimento a esta ordenanza.

2. As tarefas que desenvolva este Servizo de Normalizacion Linglistica configuraranse en tres areas: dinamizacion
sociolinguistica, formacion sociolinglistica e asesoramento linglistico.

3. As funciéns xerais do SNL seran:

a. Xerais:

i. Asesorar & administracién municipal en todo o relacionado coa politica linglistica.
ii. Facer seguimento do cumprimento da lexislacion en materia linguistica por parte da institucion.

iii. Informar sobre a conveniencia, oportunidade, método, etc., de incorporar acciéns con obxectivos normalizadores en
programas ou accions do Concello de indole diversa, e colaborar na sua especificacion, desefio e materializacion.

iv. Emitir informes sobre a oportunidade, conveniencias, etc., de acciéns do Concello con respecto ao fomento do uso
e prestixio da lingua galega.

v. Colaborar coa administracion para determinar os perfis linglisticos necesarios en cada un dos postos de traballo e
colaborar nas probas e procesos selectivos para que se avalien convenientemente os conecementos linguisticos por parte
dos/as aspirantes.

b. Dinamizacién sociolinguistica:
i. Fomentar o uso do galego no conxunto da sociedade. 15

ii. Planificar, xestionar, executar e avaliar acciéns a prol da lingua galega nos diversos ambitos e contextos sociais:
para a transmision interxeracional, na mocidade, na onomastica, no deporte, nas novas tecnoloxias, na creacion e difusion
cultural, no ambito empresarial e comercial, na comunicacién, na xustiza, no lecer, na educacién, na sanidade, no ambito
relixioso, no turismo, na integracién social, na mdsica, no asociacionismo, etc.

iii. Propor programas dinamizadores e acciéns concretas que conciencien a sociedade respecto ao uso e prestixio da
lingua galega, e a impliquen no proceso normalizador.

iv. Propiciar e xestionar linas de informacion, colaboracion, coordinacion e axuda dirixidas a rede asociativa, empresa-
rial, educativa, xuvenil, etc., para fomentar o uso e prestixio do galego.

v. Promover e coordinar grupos de persoas interesadas no proceso de normalizacion linglistica para que funcionen
como axentes normalizadores na sociedade.

c. Formacién sociolinguistica:

i. Planificar, xestionar, coordinar e difundir a realizacion de cursos de lingua galega, xerais e especificos, tanto para o
persoal da administraciéon como para diferentes sectores sociais.

ii. Difundir materiais que contriblan a tarefa normalizadora: dereitos linguisticos, lexislacion, recursos linglisticos, etc.

iii. Colaborar no deseno de programas de formacion non linguistica para garantir a presenza do galego e de contidos
favorables & mellora de actitudes linguisticas.

d. Asesoramento linglistico:
i. Mellorar a calidade linglistica e comunicativa da administracion.
ii. Normalizar a imaxe linguistica, fixar criterios linglisticos para a organizacion e establecer modelos de documentos.

iii. Revisar e validar linguisticamente aqueles textos que vaian ter maior difusién, impacto ou permanencia (carteis,
folletos, rotulacién, anuncios, impresos, publicaciéns, etc.), para garantir a calidade linglistica e o uso dunha linguaxe
moderna, democrética e inclusiva.

iv. Resolver dubidas linguisticas.

Capitulo XIV. Cumprimento e seguimento da ordenanza

Artigo 23
1. Para lle dar cumprimento, velar pola aplicacion e facer seguimento, o Concello creara unha comisién politico-técnica
de aplicacion e seguimento desta ordenanza.

2. Esta comisién de aplicacién e seguimento reunirase polo menos unha vez ao ano para analizar o cumprimento e
desenvolvemento da ordenanza e propor medidas para a sua aplicacion, e extraordinariamente cando a convoque a Alcaldia
por iniciativa propia ou a peticion dalgun dos seus membros.

3. A actualizacion, ampliacion ou revision progresiva desta ordenanza tamén lle corresponde a esta comision, que lle
fara a proposta correspondente ao Pleno do Concello, para que, se procede, se aprobe a modificacion.

Disposicion adicional

Para favorecer a participacion social no impulso e dinamizacién do uso do galego en todos os ambitos, o Concello de
Betanzos podera crear un Consello Social da Lingua, no que estaran representados os grupos politicos que forman parte
da Corporacion e as organizacions e colectivos mais representativos implicados no proceso de normalizacion linglistica.

Betanzos, 14 de decembro de 2016
O alcalde
Asdo.: José Ramén Garcia Vazquez
2016/10483

